
FADHILAT BASMALAH

Ertinya:
Dengan nama Allah yang Maha Pemurah lagi Maha Pengasih

Fadhilatnya:

Membaca basmalah sebelum memulakan suatu amalan akan
mendapat keberkatan daripada Allah Subhanahu wa Ta’ala
berdasarkan kepada hadits yang diriwayatkan oleh Abu Hurairah
dalam kitab Tadrib ar-Rawi, baginda Rasulullah Shallallahu ‘alaihi
wa sallam bersabda:

Maksudnya:
Setiap urusan atau perkara yang tidak dimulakan dengan bacaan

)g_,\z-/)\/géi\gl\,g_,@ maka urusan dan perkara itu akan terputus
daripada keberkatannya.




SAIYIDUL ISTIGHFAR

Ya Allah, Engkau Tuhanku, tiada Tuhan (yang berhak disembah)
melainkan Engkau, Engkaulah yang menciptakan aku dan akulah
hamba-Mu. Dan aku di dalam genggaman-Mu dan di dalam
perjanjian setia (beriman dan taat) kepada-Mu sekuat mampuku.
Aku berlindung kepada-Mu dari kejahatan-kejahatan yang telah
aku perbuat. Mengakui di hadapan-Mu anugerah yang Engkau
limpahkan kepadaku. Aku akui dosa-dosaku, maka ampunilah aku,

kerana tidak ada yang dapat mengampuni segala dosa kecuali
Engkau.










SHALAWAT PILIHAN DAN FADHILATNYA

Shalawat Al-Ibrahimiyah (355'9\}?()

Ertinya:

“Ya Allah, limpahkanlah shalawat ke atas Nabi Muhammad
Shallallahu ‘alaihi wa sallam dan ke atas keluarga baginda,
sebagaimana Engkau melimpahkan shalawat ke atas Nabi Ibrahim
dan ke atas keluarga baginda, dan berikanlah keberkatan ke atas
Nabi Muhammad Shallallahu ‘alaihi wa sallam dan keluarga
baginda, sebagaimana Engkau melimpahkan keberkatan ke atas
Nabi lbrahim dan keluarga baginda di seluruh alam. Sesungguhnya
Engkau Maha Terpuji lagi Maha Mulia”.

Fadhilatnya:

Shalawat ini merupakan shalawat yang dianjurkan oleh Rasulullah
Shallallahu ‘alaihi wa sallam sebagaimana Imam al-Bukhari dalam
kitab shahihnya meriwayatkan daripada Abu Sa’id al-Khudri
telah bertanya kepada baginda: “Ya Rasulullah, bagaimanakah
menyampaikan shalawat ke atas mu?”, lalu Rasulullah Shallallahu
‘alaihi wa sallam bersabda: “Ya Allah, limpahkanlah shalawat ke
atas Nabi Muhammad dan ke atas keluarga Nabi Muhammad
sebagaimana Engkau melimpahkan shalawat ke atas Nabi Ibrahim
dan ke atas keluarga Nabi lbrahim dan berikanlah keberkatan
ke atas Nabi Muhammad dan keluarganya sebagaimana Engkau




melimpahkan shalawat ke atas Nabi Ibrahim dan keluarganya di
seluruh alam. Sesungguhnya Engkau Maha Terpuji lagi Maha
Mulia”.

Shalawat At-Tafrijiyah atau An-Naariyah (Aig- J.afﬂ \ & J\fﬁ)

Ertinya:

Ya Allah, limpahkanlah shalawat yang sempurna, dan berilah
kesejahteraan yang sempurna kepada junjungan kami Nabi
Muhammad Shallallahu ‘alaihi wa sallam, yang menjadi sebab
terlepasnya sesuatu yang masih mengalami jalan buntu, dan
terbukanya kesempitan, serta tertunainya semua hajat, dan
diperoleh semua pemberian, serta husnul khatimah (kesudahan
hayat yang baik), dan diturunkan siraman mendung (hujan)
kerana keagungan baginda. (Dan limpahkanlah shalawat dan
kesejahteraan) kepada keluarga baginda dan sahabat baginda di
dalam setiap kerdipan mata dan nafas dengan bilangan semua
yang diketahui oleh-Mu.

Fadhilatnya:

Shalawat at-Tafrijiyyah juga dikenali dengan shalawat an-Naariyah
yang ertinya terbuka sehingga menjadi lapang. Menurut Imam
Jalaluddin as-Suyuthi Rahimahullah, ada beberapa fadhilat yang
boleh didapati dan di antaranya ialah:

4l




Akan dihapuskan oleh Allah kesedihan dan kesulitan serta
bahaya yang dihadapinya.

Akan dimudahkan oleh Allah segala urusannya.

Akan dipancarkan oleh Allah cahaya ke dalam hatinya dan
ditinggikan darjatnya.

Akan dilindungi oleh Allah dari segala musibah dan bencana.

Akan dimurahkan oleh Allah rezekinya.

Akan dikabulkan oleh Allah segala hajatnya.

Dan lain-lain lagi perkara kebaikan.

(Dipetik daripada Buku RAJA KITA MENJIWAI SELAWAT SENEGARA terbitan Jabatan
Mufti Kerajaan, Negara Brunei Darussalam)

Shalawat Al-Munjiyah (Aaaf.ij\’)

Ertinya:

Ya Allah, limpahkanlah shalawat kepada junjungan kami Nabi
Muhammad Shallallahu ‘alaihi wa sallam dengan shalawat yang
akan menyelamatkan kamidarisegala petakadan kerugian, dengan
keberkatan shalawat itu Engkau datangkan kepada kami semua
hajat, dengan keberkatan shalawat itu Engkau bersihkan kami
dari semua keburukan/kesalahan, dengan keberkatan shalawat
itu tinggikanlah darjat kami keperingkat yang setinggi-tingginya
di sisi-Mu. Dengan keberkatan shalawat Engkau sampaikan kami
kepada maksud yang paling sempurna dari semua kebajikan
semasa hidup dan sesudah mati, dan juga ke atas ahli keluarga
baginda dan para sahabat baginda.




Munjiyat bererti penyelamat. Telah diceritakan oleh Syeikh asy-
Syalih Musa Ad-Darir bahawa ribut telah melanda ketika beliau
belayar di lautan dan menyebabkan ramai anak kapal tidak
selamat. Dalam keadaan ketakutan dan kelam kabut, beliau
merasa ketakutan dan kepenatan lalu tertidur dan kemudian beliau
mimpi bertemu dengan Rasulullah Shallallahu ‘alaihi wa sallam.
Dalam mimpi tersebut, baginda telah mengajarkan beliau untuk
membaca Shalawat Munjiyat bersama anak-anak kapal sebanyak
1,000 kali.

(Dipetik daripada Kitab ASH-SHILAT WA AL-BUSYAR FI ASH-SHALAT 'ALAA KHAIRI AL-
BASYAR terbitan Damsyik; Samah)

Shalawat Asy-Syifaa’ (;W)

Ertinya:

Ya Allah, limpahkanlah shalawat kepada junjungan kami Nabi
Muhammad Shallallahu ‘alaihi wa sallam yang menjadi penawar
semua hati dan ubatnya, yang menjadi kesihatan semua badan
dan kesejahteraannya, yang menjadi cahaya semua hati dan
kemilaunya. (Dan semoga shalawat melimpah pula) kepada
segenap keluarga baginda dan sahabat baginda serta berilah
kesejahteraan.

Fadhilatnya:
Syifaa’ bermaksud kesembuhan. Shalawat ini diamalkan untuk
memohon kesembuhan dan dijauhkan dari segala jenis penyakit.

Shalawat Al-Faatih (@Gﬁ)

Ertinya:

Ya Allah, limpahkanlah shalawat ke atas penghulu kami
Muhammad Shallallahu ‘alaihi wa sallam yang membuka apa
yang tertutup, dan penyudah bagi kami yang telah lalu, dan yang
menolong kebenaran dengan kebenaran, dan yang menunjukkan
jalan Engkau yang lurus, dan di atas ahlinya dan sahabatnya yang
mempunyai nilai dan kedudukan yang tinggi lagi agung.

Fadhilatnya:

Al-Faatih ini bermaksud pembuka. Shalawat ini mengandungi
permohonan agar terbuka jalan yang tertutup seperti memohon
kemudahan apabila dalam kesusahan dan memohon jalan keluar
apabila ditimpa kesulitan serta untuk memohon hidayah dan jalan
kebenaran.




¢l
Shalawat An-Nuur ( B ;ﬁ)

Ertinya:

Ya Allah, limpahkanlah shalawat ke atas cahaya segala cahaya,
pembuka rahsia segala rahsia, penawar segala penyakit, anak
kunci (pembuka) segala pintu kesulitan, (iaitu) penghulu kami Nabi
Saiyidina Muhammad Nabi pilihan, dan ahli keluarga baginda
yang suci, dan para sahabat baginda yang terpilih, (sebanyak)
bilangan ni’mat Allah dan kelebihannya.

Fadhilatnya:

Nuur bermaksud cahaya. Shalawat ini diamalkan untuk memohon
kesembuhan dan kemudahan apabila mengendalikan suatu
perkara.










ZIKIR-ZIKIR DAN FADHILATNYA

Zikir Ketika Ditimpa Kesulitan

Ertinya:

Tiada Tuhan (yang berhak disembah) melainkan Allah yang Maha
Agung lagi Maha Lemah Lembut, tiada Tuhan (yang berhak
disembah) melainkan Allah Pemilik Arsy yang agung, tiada Tuhan
(vang berhak disembah) melainkan Allah Tuhan Pemilik langit dan
Pemilik bumi dan Tuhan Pemilik ‘Arsy yang Mulia.

Fadhilatnya:

Zikir ini dibaca ketika ditimpa kesulitan sebagaimana diriwayatkan
daripada lbn ‘Abbas yang telah mengatakan bahawa apabila
ditimpa kesulitan, Rasulullah Shallallahu ‘alaihi wa sallam
bersabda: Tiada Tuhan (yang berhak disembah) melainkan Allah
yang Maha Agung lagi Maha Lemah Lembut, tiada Tuhan (yang
berhak disembah) melainkan Allah Pemilik ‘Arsy yang agung, tiada
Tuhan (yang berhak disembah) melainkan Allah Tuhan Pemilik
langit dan Pemilik bumi dan Tuhan Pemilik ‘Arsy yang Mulia.

(Petikan dari Hadits Riwayat Imam al-Bukhari)




Zikir Di Antara Waktu Shubuh dan Dhuha

Ertinya:

Maha Suci Allah dan dengan memuji-Nya, sejumlah makhluk-
Nya, sejauh keredhaan diri-Nya, seberat ‘Arsy-Nya, dan sebanyak
tulisan kalimat-kalimat-Nya.

Fadhilatnya:

Zikir ini dibacakan sebagaimana anjuran Rasulullah Shallallahu
‘alaihi wa sallam kepada isteri baginda iaitu Saiyidatina Juwairiyah
ketika selesai sembahyang Shubuh dan menuju waktu Dhuha.
Daripada lbn ‘Abbas, daripada Juwairiyah bahawa Rasulullah
Shallallahu ‘alaihi wa sallam telah keluar dari rumah Juwairiyah
setelah sembahyang Shubuh dan Saiyidatina Juwairiyah kekal
berada di tempat sembahyangnya. Tidak lama kemudian,
Rasulullah Shallallahu ‘alaihi wa sallam kembali setelah terbit
fajar iaitu pada waktu Dhuha dan Saiyidatina Juwairiyah masih
kekal duduk di tempat sembahyangnya. Kemudian Rasulullah
bersabda: “Wahai Juwairiyah, kamu masih belum berganjak
dari tempat sembahyang mu?” Juwairiyah menjawab: “Ya, saya
masih di sini, di tempat tadi ya Rasulullah”. Kemudian Rasulullah
Shallallahu ‘alaihi wa sallam bersabda: “Setelah aku keluar tadi,
aku telah mengucapkan empat kalimat sebanyak tiga kali dan
seandainya ia ditimbang dengan apa yang kamu baca sejak pagi
tadi nescaya lebih berat iaitu Maha Suci Allah dan dengan memuiji-
Nya, sejumlah makhluk-Nya, sejauh keredhaan diri-Nya, seberat
‘Arsy-Nya dan sebanyak tulisan kalimat-kalimat-Nya”.

(Petikan dari Hadits Riwayat Imam Muslim)




Ertinya:
Allah.. Allah adalah Tuhanku, aku tidak menyekutukan-Nya dengan
sesuatu.

Fadhilatnya:

Zikir ini diajarkan oleh baginda Rasulullah Shallallahu ‘alaihi wa
sallam untuk dibaca ketika dalam kesusahan. Salah seorang sahabat
wanita dizaman Rasulullah Shallallahu ‘alaihi wa sallam iaitu Asma’
binti ‘Umais telah berkata: Rasullah Shallallahu ‘alaihi wa sallam
telah bersabda kepada ku: “Mau kah aku ajarkan kamu kalimat-
kalimat yang dapat kamu baca ketika menghadapi kesusahan, iaitu
“Allah.. Allah adalah Tuhanku, aku tidak menyekutukan sesuatu
dengan-Nya”.

(Petikan dari Hadits Shahih Riwayat Ibn Majah)




El

Zikir Ketika Melihat Sesuatu Yang Disukai

a

Ertinya:
Segala puji bagi Allah yang dengan nikmat-Nya, semua kebajikan
menjadi sempurna.

Zikir Ketika Melihat Sesuatu Yang Tidak Disukai

Ertinya:
Segala puji bagi Allah atas setiap keadaan.

Fadhilatnya:

tidak. Sebagaimana diriwayatkan daripada Shafiyah binti Syaibah
bahawa Saiyidatina ‘Aisyah telah mengatakan. “Apabila Rasulullah
Shallallahu ‘alaihi wa sallam melihat sesuatu yang baginda suka
maka baginda akan mengucapkan “Segala puji bagi Allah yang
dengan nikmat-Nya semua kebajikan menjadi sempurna” dan
apabila baginda melihat sesuatu yang dibenci maka baginda
mengucapkan “Segala puji bagi Allah atas setiap keadaan”.

(Petikan dari Hadits Shahih Riwayat Ibn Majah)




Ertinya:
Cukuplah bagi kami Allah menjadi Penolong dan sebaik-baik
Pelindung.

Fadhilatnya:

Ibn ‘Abbas telah mengatakan bahawa Nabi lbrahim “Alaihissalam
telah mengucapkan zikir “Cukuplah bagi kami Allah menjadi
Penolong dan sebaik-baik Pelindung” ketika dilemparkan ke dalam
api. Rasulullah Shallallahu ‘alaihi wa sallam juga mengucapkan
zikir ini apabila orang-orang kafir berkata, “Sesungguhnya manusia
telah berkumpul untuk menyerang kamu, maka takutlah kamu
kepada mereka” kenyataan ini menambah keimanan mereka lalu
menjawab, “Cukuplah bagi kami Allah menjadi Penolong dan
sebaik-baik Pelindung”.

(Petikan dari Hadits Riwayat Imam al-Bukhari)







DOA-DOA PILIHAN

Doa Peliharakan Sultan dan Negara Brunei Darussalam

Doa Memohon Perlindungan

Ertinya:

Ya Allah, sesungguhnya kami berlindung kepada-Mu dari akibat
buruk apa yang telah kami lakukan dan dari akibat buruk apa yang
kami tidak lakukan.




Doa Memohon Ketenangan

Ertinya:

Ya Allah Yang Hidup (Sentiasa Kekal) Ya Allah Yang Bangun
(Mentadbir urusan hamba-Nya), kami mohon dari-Mu bantuan.

Doa Memohon Keluasan Rezeki

Ertinya:
Ya Allah, sesungguhnya kami memohon kepada-Mu ilmu yang

bermanfaat, rezeki yang luas dan amalan yang diterima (oleh-
Mu).

Doa Pendek Sebelum Memulakan Pekerjaan

Ertinya:
Dengan nama Allah, Yang Maha Pemurah, lagi Maha Pengasih.

Segala pujian untuk, Pencipta dan Pentadbir sekalian alam, dan
shalawat serta kesejahteraan ke atas semulia-mulia Nabi dan
Rasul, Saiyidina Muhammad Shallallahu ‘alaihi wa sallam, dan ke
atas ahli keluarga dan para sahabat baginda sekalian.

Ya Allah, sesungguhnya kami memohon kepada-Mu ketabahan
dalam menghadapi segala urusan, dan kami memohon kepada-
Mu kekuatan dalam menerima petunjuk-Mu, dan kami memohon
kepada-Mu agar kami dapat mensyukuri nikmat-Mu, dan
kesempurnaan beribadah kepada-Mu, dan kami memohon
kepada-Mu percakapan yang benar dan hati yang bersih, dan
kami memohon kepada-Mu (perlindungan) dari kejahatan yang
Engkau ketahui, dan kami memohon kepada-Mu kebaikan yang
Engkau ketahui, dan kami memohon pengampunan dari apa yang
Engkau ketahui, sesungguhnya Engkau Maha Mengetahui segala
yang ghaib.

Dan semoga Allah limpahkan shalawat ke atas penghulu kami,
Nabi Muhammad Shallallahu “alaihi wa sallam ke atas keluarga

1]




1|

dan para sahabat baginda. Maha suci Tuhanmu, Tuhan yang
mempunyaisifat kemuliaan daripada apa yang mereka gambarkan,
dan kesejahteraan ke atas para rasul serta segala pujian untuk
Allah, Pencipta dan Pentadbir sekalian alam.

Doa Pendek Mengakhiri Pekerjaan

Ertinya:
Dengan nama Allah, Yang Maha Pemurah, lagi Maha Pengasih.

Segala pujian untuk, Pencipta dan Pentadbir sekalian alam, dan
shalawat serta kesejahteraan ke atas semulia-mulia Nabi dan
Rasul, Saiyidina Muhammad Shallallahu ‘alaihi wa sallam, dan ke
atas ahli keluarga dan para sahabat baginda sekalian.

Ya Allah, kami serahkan pada-Mu pekerjaan-pekerjaan kami dan
jiwa raga kami dan kami bertawakkal kepada-Mu.




3]
Dan semoga Allah limpahkan shalawat ke atas penghulu kami,
Nabi Muhammad Shallallahu “alaihi wa sallam ke atas keluarga
dan para sahabat baginda. Maha suci Tuhanmu, Tuhan yang
mempunyaisifat kemuliaan daripada apa yang mereka gambarkan,
dan kesejahteraan ke atas para rasul serta segala pujian untuk
Allah, Pencipta dan Pentadbir sekalian alam.

Tasbih Kaffarah Al-Majlis

Ertinya:
Maha Suci Engkau ya Allah dan segala puji bagi-Mu, aku bersaksi

bahawa tiada Tuhan (yang berhak disembah) melainkan Engkau,
aku memohon keampunan dan taubat daripada Engkau.

Doa Selepas Sembahyang

Amalan Doa Selepas Sembahyang Fardhu Shubuh di Masjid-
Masjid Negara Brunei Darussalam

